
EMBASSY OF THE UNITED STATES  

SKOPJE - MACEDONIA

Господине Министер, Господине Градоначалник, почитувани домаќини, ЕКО ЕРАС,  драги 
гости:

Ми преставува задоволство да ви се придружам денеска тука во ЕКО-ЕРАС за да го обележиме 
Денот на Планетата Земја.  Денот на Планетата Земја – кој официјално се прославува на 22 
април – е годишна прослава на животната средина / природата.  На сите нас ни дава можност да 
размислиме што може ние да направиме како поединци, граѓани и потрошувачи за заштита на 
животната средина. 

Поради ова, посебно ми е  драго што сум овде на Денот на Планетата Земја.   Очигледно е 
дека ние треба да работиме на заштита на нашата животна средина секој ден, не само еден 
ден во годината.  Секој ден, не само на Денот на Планетата Земја, постојат реални економски 
придобивки за луѓето да ги собираат овие пластични шишиња, да ги преработуваат во компании 
како што е оваа, и да ја рециклираат пластиката во нов производ. 

Ако не се рециклираат, овие шишиња ќе завршат како ѓубре, нарушувајќи го убавиот пејсаж на 
Македонија, или на некоја депонија.  Наместо тоа, овие шишиња обезбедуваат работни места, 
приход, и извоз за Македонија, и го редуцираат еколошкиот товар врз земјата.  И уште повеќе, 
почистата природа ја прави земјата поатрактивна дестинација за посетителите и туристите. 

Овој проект за рециклирање, заедно со другите напори во областа на рециклирањето во 
Македонија, ја прават вистинската разлика.  Мината година, овој проект рециклираше околу 
1,500 пластични шишиња.  Рециклирањето во Македонија зема замаф, што оди во полза на сите. 

Овој проект е успешен бидејќи е партнерство – партнерство помеѓу Владата на Соединетите 
Држави, Владата на Република Македонија, невладините организации, компаниите за 
рециклирање и граѓаните како индивидуи – сите вие кои сте собрани днеска тука за овој настан.  
Финансиската подршка на овој проект исто така е партнерство.  Парите за овој проект дојдоа 
од сојузот помеѓу УСАИД и компаниите и невладините организации кои ја видоа вредноста на 
рециклирањето од економски, еколошки и социјален аспект. 

Ми претставува вистинско задоволство да објавам дека овој проект наскоро ќе се прошири.  
УСАИД и нејзините партнери ќе работат со општините кои ќе бидат вклучени, да ја зголемат 
количината на собрана пластична амбалажа.  Во тие општини, контејнери за рециклирање 
ќе бидат обезбедени на сите јавни места и деловни објекти, за да се направи рециклирањето 
поприфатливо.  УСАИД пред скоро време имаше натпревар за избор на дизајн за најкорисен и 
најатрактивен контејнер.  Некои од тие дизајни се изложени овде денеска. 

Во нашата Амбасада, ние поставивме контејнери за собирање на пластични шишиња и хартија 
за рециклирање – иако морам да признам дека нашите контејнери не се така атрактивни како 
овие дизајни.  Ве охрабрувам сите вас исто така да ги селектирата посебно вашите пластични 
шишиња за да бидат собрани и рециклирани.   Со тоа, може да направите секој ден да е Ден на 
Планетата Земја, со што ќе ја заштитите природата во Македонија за во неа да уживаат и идните 
генерации. 

Благодарам.
 
            Амбасадорот Џилијан Миловановиќ

Говор на aмбасадорот Џилијан Миловановиќ 

Прослава на Денот на Планетата Земја
20 април, 11:00 – 12:15 Велес


